
ᖃᓄᐃᑦᑑᓂᖓ “A” ᕼᐋᒻᒪᓚᒃᑯᓐᓂ ᐃᒪᓕᕆᓂᕐᒧᑦ ᓚᐃᓴᓐᓯ − ᐋᖅᑭᒋᐊᖅᓯᓂᕐᒧᑦ ᑐᒃᓯᕋᐅᑎ 
ᐸᓐᓂᖅᑑᑉ ᕼᐋᒻᒪᓚᖓ, ᓄᓇᕗᑦ  FRE-00232735-A0 
ᖃᓄᐃᓕᐅᕐᓂᕐᒧᑦ ᑲᑎᒪᔾᔪᑕᐅᔪᖅ ᐊᒻᒪ ᓯᕗᓂᐊᒍᑦ-ᑐᓴᖅᑎᑦᑎᓂᕐᒧᑦ ᑲᑎᒪᑎᑦᑎᓂᐅᔪᒥ, ᑎᓯᐱᕆ 5-6, 2017 
 
ᐃᓚᖓ 2: ᑭᓈᓗᓕᕆᕕᒃ 

ᐊᐱᖅᑯᑕᐅᔪᑦ ᑕᕝᕙᙵᑦ ᐊᕙᑎᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒃᑯ (ᑎᑎᖅᑲᖅ ᐅᓪᓗᖓ 2017 
ᔪᓚᐃ 19) ᐊᒻᒪ ᑭᐅᔾᔪᑎᖏᑦ: 

• ᐱᓕᕆᓂᐅᔪᒧᑦ ᐊᓯᔾᔨᖅᑐᖃᓚᐅᖅᑳ ᐊᑯᓐᓂᖏᓐᓂ ᕕᕝᕗᐊᓕ 2015 ᐊᒨᓂᐊᒥ ᐅᓂᒃᑲᐅᓯᐅᖅᑎᓪᓗᒋᑦ 
32.6-48 2 ᒥᓕᒍᕌᒻ/ᓖᑕᓂᑦ ᐊᒻᒪᓗ ᒪᐃᒥ ᔪᓚᐃᒧᑦ ᖃᐅᔨᔭᐅᔪᕕᓂᓕᒫᑦ ᐅᓂᒃᑲᐅᓯᐅᖅᑎᓪᓗᒋᑦ ᐃᒫ 0.01 
ᒥᓕᒍᕌᒻ/ᓖᑕᓂᑦ? 
ᑭᐅᔾᔪᑎᖓ: ᓄᑖᙳᕆᐊᖅᑎᑕᐅᓂᖓ ᑭᓈᓗᖃᕐᕕᖕᒥᑦ ᐱᒋᐊᓕᓵᓚᐅᕐᒪᑦ 2015 ᐱᒋᐊᕐᖓᕐᓂᖓᓂ, 
ᐊᒨᓂᔭᖁᖅᑐᓂᖅᓴᐅᓂᖓ ᑕᐃᒪᐃᑦᑐᑦ ᐋᖅᑭᒃᓱᐃᓚᐅᙱᓐᓂᖏᓐᓄᑦ ᐊᒨᓂᐊᒥ ᐲᔭᐃᔾᔪᑎᓂ. ᐊᑦᑎᓂᖅᓴᐃᑦ 
ᓈᓴᐅᑏᑦ ᑭᖑᓂᖓᒍᑦ ᓴᖅᑭᑦᑐᑦ ᐱᔾᔪᑎᓖᑦ ᐊᒨᓂᐊᒥ ᐲᔭᐃᔾᔪᑎᓂ ᑲᔪᓯᑎᑕᐅᓂᖓᓂ. 

 
• ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ ᐱᐅᒐᓗᐊᕐᒪᖔᖅ/ᐱᐅᓂᖓᓂ ᐊᐅᓚᑦᑎᓂᖅ (QA/QC) ᐃᓱᒫᓘᑎᓂ 

ᐱᑕᖃᓚᐅᖅᑐᖅ ᑕᐃᑲᓂ ᐅᓄᖅᑐᑦ 0 ᑐᖔᓃᑦᑐᓂ ᓈᓴᐅᑏᑦ ᐊᒨᓂᐊᖃᕐᓂᕐᒧᑦ ᐊᒻᒪ ᑲᑎᓪᓗᒋᑦ ᑕᖏᓖᑦ 
(TSS) ᑕᐃᑲᓂ ᑭᓈᓗᓕᕆᕕᖕᒥ (WWTP) ᖃᐅᔨᓴᖅᑕᐅᕕᖕᒥ ᖃᐅᔨᓴᖅᑕᐅᓂᑯᓂᑦ ᐸᐃᑉᐹᒥᑦ. 
ᖄᖏᖅᓯᒪᓕᖅᑎᓪᓗᒍ ᐄᐳᓗ 2015 ᐊᒥᓱᓂᑦ 0 ᑐᖔᓃᑦᑐᓂ ᑲᑎᓪᓗᒋᑦ ᑕᖏᓖᑦ ᐅᓂᒃᑲᐅᓯᐅᓚᐅᖅᑐᑦ. 
ᖄᖏᖅᓯᒪᓕᖅᑎᓪᓗᒍ ᐅᑐᐱᕆ 2015, 0 ᑐᖔᓃᑦᑐᑦ ᓈᓴᐅᑏᑦ ᐊᒨᓂᐊᒧᑦ ᐅᓂᒃᑲᐅᓯᐅᓚᐅᖅᑐᑦ ᑕᐃᑲᓂᓗ 
ᓄᐊᑕᐅᓂᖅᓴᐅᓚᐅᖅᑐᑦ ᖃᐅᔨᔭᐅᓂᑯᐃᑦ ᐊᑯᓐᓂᖓᓂ ᑎᓯᐱᕆ 2015 ᐊᒻᒪ ᔫᓂ 2016 (16 ᑕᕝᕙᙵ 
21-ᓂᒃ ᖃᐅᔨᔭᐅᓂᑯᓂᑦ). ᐅᖃᐅᓯᕆᒃᑭᑦ ᖃᓄᖅ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ 
ᐱᐅᒐᓗᐊᕐᒪᖔᖅ/ᐱᐅᓂᖓᓂ ᐊᐅᓚᑦᑎᓂᖅ (QA/QC) ᑲᒪᒋᔭᐅᓐᓂᕐᒪᖔᑦ ᑖᒃᑯᐊᓗ ᑎᑎᕋᖅᓯᒪᔪᓂ 
ᖃᐅᔨᓴᖅᑕᐅᓂᑯᓂ ᐲᖅᑕᐅᒋᐊᖃᕐᓂᕐᒪᖔᑦ ᐋᒡᒐᓘᓐᓃᑦ. 
ᑭᐅᔾᔪᑎᖓ: ᓈᓴᐅᑏᑦ 0 ᑐᖔᓃᑦᑐᑦ ᐲᖅᑕᐅᒋᐊᖃᓚᐅᖅᑐᑦ. 

 
• ᕕᕝᕗᐊᓕ 2016-ᒥ ᖃᐅᔨᓴᖅᑕᐅᓂᑯᑦ ᐅᓂᒃᑲᐅᓯᖅᓯᒪᔪᑦ ᑕᐃᑲᓂ pdf ᓇᐃᓈᖅᓯᔾᔪᑎᒥ ᐅᔾᔨᕐᓇᖅᑐᑦ 

ᖄᖏᐅᑎᓯᒪᔪᑦ ᑕᒪᐃᓐᓂᒃ ᐱᓯᒪᔭᐅᔭᕆᐊᓕᖏᓐᓄᑦ ᑭᒡᓕᒋᔭᐅᔪᓂ. ᖃᐅᔨᓴᖅᑕᐅᔪᒃᓴᑦ ᖃᐅᔨᓴᖅᑕᐅᓚᐅᖅᑐᑦ 
ᐱᓇᓱᐊᕈᓰᑦ ᑕᓪᓕᒪᐸᓗᑦ ᓄᐊᑕᐅᓯᒪᓕᖅᑎᓪᓗᒋᑦ. 
ᑭᐅᔾᔪᑎᖓ: ᐱᓕᕆᓂᐅᔪᒥ ᐋᖅᑭᒃᓯᓯᒪᓕᖅᑐᑦ ᕿᓚᒻᒥᐅᓂᖅᓴᐅᖁᓪᓗᒍ ᖃᐅᔨᓴᒐᒃᓴᓕᐅᕐᓂᕐᒧᑦ ᓄᐊᑦᑎᓂᕐᒥᑦ 
ᐊᒻᒪ ᖃᐅᔨᓴᕐᕕᒃ ᑎᑭᕝᕕᐅᓇᓱᓐᓂᖏᓐᓂ (ᓯᓚ ᐊᒻᒪ ᖃᖓᑕᓲᑦ ᑭᖑᕙᖓᓂᖏᑦ 
ᐊᑲᐅᙱᓕᐅᕈᑎᓕᐅᖅᓯᒪᔪᑦ ᑭᖑᓂᑦᑎᓐᓂ) 

 
• ᐊᒥᓱᑦ ᐊᒨᓂᐊᒧᑦ ᖃᐅᔨᔭᐅᓂᑯᐃᑦ ᑕᐃᑲᓂ ᓈᓴᐅᑎᓕᖕᒥ ᑎᑎᕋᖅᓯᒪᔪᓂ ᐅᓂᒃᑲᐅᓯᐅᓯᒪᔪᑦ 0−ᓗᑎ ᐊᒻᒪ 

ᕿᑎᑉᐸᓯᐊᓂ 2016-ᒥ. ᑭᓲᓚᐅᖅᑲ ᖃᐅᔨᔭᐅᓂᑯᓄᑦ ᑭᒡᓕᐅᔪᑦ ᑖᒃᑯᓄᖓ? 
ᑭᐅᔾᔪᑎᖓ: ᑖᒃᑯᐊ “0-ᖃᖅᑐᑦ” ᐲᖅᑕᐅᔭᕆᐊᖃᓚᐅᖅᑐᑦ. 

 
• ᐊᕙᑎᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒃᑯᑦ ᐊᑐᓕᖁᔨᔪᑦ ᑖᓐᓇ ᑐᒃᓯᕋᖅᓯᒪᔪᖅ ᑭᐅᓗᓂ 

ᑕᒪᐃᓐᓄᑦ ᖁᓛᓃᑦᑐᓂ ᐊᒻᒪ ᓇᓗᓇᐃᕆᒋᐊᓪᓗᓂ ᐊᐱᖅᑯᑕᐅᔪᓂ ᑎᑎᕋᖅᓯᒪᔪᓂ ᖃᐅᔨᓴᖅᑕᐅᓂᑯᓂ 
ᑭᖑᓪᓕᖅᐹᒥ ᑯᕕᑎᑕᐅᕙᓐᓂᖓᓄᑦ ᑕᐃᑲᓂ ᑭᓈᓗᓕᕆᕕᖕᒥᑦ. 
ᑭᐅᔾᔪᑎᖓ: ᐱᓕᕆᕝᕕᐅᑉ ᐊᐅᓚᑕᐅᓂᖓ ᓄᓇᓕᐅᔪᒥ ᐊᒃᓱᕉᑕᐅᓂᑰᔪᖅ ᑭᖑᓂᑦᑎᓐᓂ. ᓄᑖᒥ ᖁᑦᑎᓂᖅᓴᒥ 
ᐊᐅᓚᑦᑎᕕᖕᒥ ᐱᓕᕆᔨᒥ ᐃᓂᖓᓃᑦᑐᖃᓕᖅᑐᖅ ᐊᖏᖅᓯᒪᓪᓚᕆᑦᑐᖅ ᐱᐅᓯᕚᓪᓕᖅᑎᑦᑎᓂᕐᒥᑦ 
ᐱᓕᕆᕝᕕᐅᑉ ᐊᐅᓚᑕᐅᓂᖓᓂ ᐊᒻᒪ ᐱᐅᓂᖅᓴᒥ ᐊᐅᓚᑦᑎᓂᕐᒧᑦ ᖃᐅᔨᓴᕐᕕᐅᔪᒥ. 

ᖃᓄᐃᑦᑑᓂᖓ “A” ᕼᐋᒻᒪᓚᒃᑯᓐᓂ ᐃᒪᓕᕆᓂᕐᒧᑦ ᓚᐃᓴᓐᓯ − ᐋᖅᑭᒋᐊᖅᓯᓂᕐᒧᑦ ᑐᒃᓯᕋᐅᑎ 
ᐸᓐᓂᖅᑑᑉ ᕼᐋᒻᒪᓚᖓ, ᓄᓇᕗᑦ  FRE-00232735-A0 
ᖃᓄᐃᓕᐅᕐᓂᕐᒧᑦ ᑲᑎᒪᔾᔪᑕᐅᔪᖅ ᐊᒻᒪ ᓯᕗᓂᐊᒍᑦ-ᑐᓴᖅᑎᑦᑎᓂᕐᒧᑦ ᑲᑎᒪᑎᑦᑎᓂᐅᔪᒥ, ᑎᓯᐱᕆ 5-6, 2017 
 

• ᐊᕙᑎᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒃᑯᑦ ᐊᑐᓕᖁᔨᔪᑦ ᑖᓐᓇ ᑐᒃᓯᕋᖅᓯᒪᔪᖅ 
ᓄᑖᙳᖅᑎᕆᓗᓂ ᐸᓐᓂᖅᑑᑉ ᑭᓈᓗᖃᕐᕕᖓᓂ ᑯᕕᔪᖃᖅᑎᓪᓗᒍ ᐸᕐᓇᐅᑎᖓ ᐃᓚᖃᕐᓗᓂ 
ᓇᓗᓇᐃᕆᓗᓂ ᖃᓄᐃᓕᐅᕋᔭᕐᒪᖔᑦ ᓴᓗᒻᒪᖅᓯᒪᙱᑦᑐᖅ ᐅᕝᕙᓘᓐᓃᑦ ᓴᓗᒻᒪᖅᓯᒪᒐᓚᒃᑐᒥ 
ᖁᕐᕕᖕᒥᙶᖅᑐᓂ ᑯᕕᔪᖃᓕᕐᓂᖅᐸᑦ. 
ᑭᐅᔾᔪᑎᖓ: Exp-ᒃᑯᑦ ᐅᓂᒃᑳᖓ ᐊᑐᖃᓯᐅᑎᔪᖅ. 
 

• ᐊᕙᑎᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒃᑯᑦ ᐊᑐᓕᖁᔨᔪᑦ ᑖᓐᓇ ᖃᓄᐃᑦᑑᓂᖓ A 
ᐃᒪᓕᕆᓂᕐᒧᑦ ᓚᐃᓴᓐᓯ ᐃᓚᖃᕐᓗᓂ ᒪᓕᒋᐊᓕᖓᓂ ᑯᕕᔪᑦ ᓱᕈᕐᓇᖅᑑᖏᓪᓗᑎ ᓱᓪᓗᑯᑖᑉ ᐃᓱᐊᓂ. 
ᐃᓲᕋᐃᑦ ᖃᓄᐃᑦᑑᓂᖏᓐᓄᑦ ᖃᐅᔨᓴᐅᑎ ᓇᓗᓇᐃᖅᑕᐅᔪᓐᓇᖅᑐᑦ SNP−ᒥᑦ, ᐊᕐᕌᒍᑕᒫᓪᓗ 
ᐱᔭᕇᖅᑕᐅᕙᓪᓗᓂ. 
ᑭᐅᔾᔪᑎᖓ: ᑖᓐᓇ ᐃᓚᓕᐅᑎᓯᒪᑉᐸ ᒪᓕᒃᑕᐅᔭᕆᐊᖃᕐᓗᓂ ᓄᑖᖑᔪᒥ ᐃᒪᓕᕆᓂᕐᒧᑦ ᓚᐃᓴᓐᓯᒥ, 
ᕼᐋᒻᒪᓚᒃᑯᑦ ᖃᐅᔨᓴᑦᑎᐊᕆᐊᖃᕋᔭᖅᑐᑦ. 
 

• ᐊᕙᑎᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒃᑯᑦ ᐊᑐᓕᖁᔨᔪᑦ ᑖᓐᓇ ᑐᒃᓯᕋᖅᓯᒪᔪᖅ 
ᐲᖅᓯᓗᓂ ᑖᔅᓯᒥᖓ ᐊᕙᑎᓕᕆᔨᒃᑯᑦ ᑲᓇᑕᒥ ᐃᑲᕐᕋᓄᑦ 24-ᓄᑦ ᐅᖄᓚᐅᑎᖓᓂ (867) 975-4464 
ᑕᐃᑲᙵᑦ ᐸᓐᓂᖅᑑᑉ ᑯᕕᔪᖃᖅᐸᑦ ᖃᓄᐃᓕᐅᓂᐊᕐᓂᕐᒧᑦ ᐸᕐᓇᐅᑎᖓᓂ. 
ᑭᐅᔾᔪᑎᖓ: ᑎᑎᖅᑲᖅ ᐋᖅᑭᒋᐊᖅᑕᐅᓯᒪᔪᖅ exp−ᑯᓐ ᐊᒻᒪ ᐊᑕᖃᓯᐅᑎᔪᖅ. 

 
• ᐊᕙᑎᓕᕆᔨᒃᑯᑦ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒃᑯᑦ ᑎᑎᕋᖅᓯᒪᔪᓂ ᑐᓂᔭᐅᔪᒪᔪᑦ ᐸᓐᓂᖅᑑᑉ 

ᕼᐋᒻᒪᓚᖓᓂ ᓄᑖᙳᖅᑎᕆᓂᕐᒧᑦ − ᐋᖅᑭᒋᐊᖅᓯᓂᕐᒧᑦ ᐃᒪᓕᕆᓂᕐᒧᑦ ᓚᐃᓴᓐᓯᒧᑦ ᖃᓄᐃᓕᐅᕐᓂᕐᒧᑦ 
ᑲᑎᒪᔾᔪᑕᐅᔪᒧᑦ, ᓯᕗᓂᐊᒍᑦ-ᑐᓴᖅᑎᑦᑎᓂᕐᒧᑦ ᑲᑎᒪᑎᑦᑎᓂᐅᔪᒥ ᐊᒻᒪ ᐃᓄᓕᒫᓂ ᑲᑎᒪᓂᐅᓛᖅᑐᒥ. 
ᑭᐅᔾᔪᑎᖓ: ᓄᓇᕗᑦ ᐃᒪᓕᕆᔨᒃᑯᑦ ᑲᑎᒪᔨᖏᑕ ᐃᓱᒪᓕᐅᕈᑎᖓ ᓴᖅᑭᑕᐅᔪᔪᖅ ᐅᑐᐱᕆ 30, 2017-ᒥ 
ᐃᓄᓕᒫᓂ  
ᑐᓵᑎᑦᑎᓂᕐᒧᑦ ᑎᓯᐱᕆ 5 ᐊᒻᒪ 6-ᒥ, 2017-ᒥ. 

 
ᐊᐱᖅᑯᑕᐅᔪᑦ ᑕᕝᕙᙵᑦ ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪ ᐃᓄᓕᕆᔨᑐᖃᒃᑯᑦ ᑲᓇᑕᒃᑯᓐᓂ (ᑎᑎᖅᑲᖅ ᐅᓪᓗᖓ 
2017 ᔪᓚᐃ 28) ᐊᒻᒪ ᑭᐅᔾᔪᑎᖏᑦ: 

• ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪ ᐃᓄᓕᕆᔨᑐᖃᒃᑯᑦ ᑲᓇᑕᒥ ᐊᑐᓕᖁᔨᔪᑦ ᑖᒃᑯᐊ ᓚᐃᓴᓐᓯᑖᕋᓱᐊᖅᑐᑦ 
ᐃᓚᓕᐅᑎᓗᑎ ᑖᒃᑯᓂᖓ ᐃᓚᒋᐊᕈᑎᓂ (ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪ ᐃᓄᓕᕆᔨᑐᖃᒃᑯᑦ ᑲᓇᑕᒥ 
ᑭᒡᒐᖅᑐᐃᔨᐅᓗᑎ ᐃᓚᐅᔪᒪᓗᑎ ᑯᕕᔪᖃᖅᐸᑦ; ᑯᕕᓃᑦ ᐅᖃᐅᓯᐅᓗᑎ ᓄᓇᑦᓯᐊᕐᒥ − ᓄᓇᕗᒻᒥ ᐃᑲᕐᕋᓄᑦ-
24-ᓄᑦ ᑯᕕᔪᓂ-ᐅᖃᐅᓯᖃᕐᓂᕐᒧᑦ ᐅᖄᓚᐅᑎᖓ) ᓄᑖᙳᖅᑎᑕᐅᓯᒪᔪᒥ ᐸᕐᓇᐅᑎᒥ. 
ᑭᐅᔾᔪᑎᖓ: ᑖᒃᑯᐊ ᐃᓚᒋᐊᖅᑕᐅᓯᒪᔪᑦ ᑯᕕᔪᖃᕐᓂᖅᐸᑦ ᐸᕐᓇᐅᑎᒥ. ᓄᑖᙳᖅᑎᑕᐅᓯᒪᔪᖅ ᑎᑎᕋᖅᓯᒪᔪᑦ 
ᐊᑕᖃᓯᐅᑎᔪᖅ. 

ᖃᓄᐃᑦᑑᓂᖓ “A” ᕼᐋᒻᒪᓚᒃᑯᓐᓂ ᐃᒪᓕᕆᓂᕐᒧᑦ ᓚᐃᓴᓐᓯ − ᐋᖅᑭᒋᐊᖅᓯᓂᕐᒧᑦ ᑐᒃᓯᕋᐅᑎ 
ᐸᓐᓂᖅᑑᑉ ᕼᐋᒻᒪᓚᖓ, ᓄᓇᕗᑦ  FRE-00232735-A0 
ᖃᓄᐃᓕᐅᕐᓂᕐᒧᑦ ᑲᑎᒪᔾᔪᑕᐅᔪᖅ ᐊᒻᒪ ᓯᕗᓂᐊᒍᑦ-ᑐᓴᖅᑎᑦᑎᓂᕐᒧᑦ ᑲᑎᒪᑎᑦᑎᓂᐅᔪᒥ, ᑎᓯᐱᕆ 5-6, 2017 
 

• ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪ ᐃᓄᓕᕆᔨᑐᖃᒃᑯᑦ ᑲᓇᑕᒥ ᐊᑐᓕᖁᔨᔪᑦ ᐱᑐᖃᐅᓂᖅᓴᖅ ᖁᒃᑕᖅᑕᐅᓂᑯᑦ 
ᑭᓈᓗᒃ ᑯᕕᖅᑕᖅᑕᐅᓂᑯᑦ ᐃᓂᖓ ᐊᑐᖅᑕᐅᖏᓐᓇᕐᓗᓂ ᓄᑖᙳᖅᑎᑕᐅᓯᒪᔪᒃᑯᑦ ᓚᐃᓴᓐᓯᒧᑦ 
ᐊᑐᕈᓐᓃᕋᓱᓐᓂᓕᒫᖓᓂ. ᐊᑐᓕᖁᔨᒻᒥᔪᒍᑦ ᓚᐃᓴᓐᓯᑖᖅᑐᖅ ᑐᑭᓯᑎᑦᑎᑲᓐᓂᕐᓗᓂ ᖁᒃᑕᖅᑕᐅᓂᑯᑦ ᑭᓈᓗᒃ 
ᑯᕕᖅᑕᖅᑕᐅᓂᑯᑦ ᐃᓂᖓ ᐊᑐᕈᓐᓃᓛᖅᑐᖅ ᐊᕕᒃᑐᖅᓯᒪᒻᒪᖔᖅ ᑕᐃᑲᙵᑦ ᑭᓈᓗᖃᕐᕕᖕᒧᑦ 
ᓴᓗᒻᒪᖅᓴᖅᑕᐅᕕᖓᓂ ᓄᓇ ᐃᒪᖅᓱᓕᖕᒥ ᑯᕕᕕᐅᕙᓪᓕᐊᔪᒥ ᓴᕕᕋᔭᓄᑦ ᐊᑦᑕᕐᕕᖕᒥ. ᐊᔾᔨᒌᒃᐸᑎ, 
ᐱᒻᒪᕆᐅᔪᒥ ᐊᑦᑐᐃᓂᖃᑐᐃᓐᓇᕆᐊᓖᒃ ᐃᓂᑐᖃᖓᓄᑦ ᐅᑎᖅᑎᑦᑎᓂᖅ ᓄᓇᐅᑉ ᐋᖅᑭᒃᓱᖅᑕᐅᓂᖓ 
ᑭᖑᙵᒍᑦ ᑕᐃᒪᐃᒋᐊᖃᕐᓂᖓᓄ. 
ᑭᐅᔾᔪᑎᖓ: ᐄ, ᖁᒃᑕᖅᑕᐅᓂᑯᑦ ᑭᓈᓗᒃ ᑯᕕᖅᑕᖅᑕᐅᓂᑯᑦ ᐊᑐᕈᓃᓛᖅᑐᖅ ᐊᔾᔨᒋᙱᑕᖓ ᑖᔅᓱᒪ 
ᖁᒃᑕᖅᑕᐅᓂᑯᑦ ᑭᓈᓗᒃ ᑯᕕᖅᑕᖅᑕᐅᓂᑯᑦ ᓴᓗᒻᒪᖅᓴᖅᑕᐅᓂᖓ ᓄᓇ ᐃᒪᖅᓱᖃᖅᑐᒥ. ᐊᔾᔨᙳᐊᖅ 
ᐊᑕᖃᓯᐅᑎᔪᖅ ᑕᑯᒋᐊᕐᓗᒍ. ᑯᕕᕙᓪᓕᐊᓂᖓ ᓴᕕᕋᔭᓐᓄᑦ ᐊᑦᑕᕐᕕᒻᒥ ᑯᕕᒐᔭᖅᑐᑦ ᑕᕆᐅᑉ ᓯᔾᔭᖓᓄᑦ, 
ᑭᓈᓗᖃᕐᕕᒃᑰᖃᑦᑕᖏᑦᑐᖅ. 

 
• ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪ ᐃᓄᓕᕆᔨᑐᖃᒃᑯᑦ ᑲᓇᑕᒥ ᐊᑐᓕᖁᔨᔪᑦ ᓚᐃᓴᓐᓯᑖᕋᓱᐊᖅᑎᒥ 

ᐊᑐᐃᓐᓇᐅᑎᑦᑎᓗᓂ ᑐᑭᓯᒋᐊᕈᑎᓂ ᑐᒃᓯᕋᖅᑕᐅᓯᒪᔪᑦ ᐃᓚᖓ H-ᒥᑦ ᐱᓕᕆᐊᖑᔪ #13, ᐃᓚᓕᐅᑎᓗᒋᑦ 
ᓄᓇᒥ ᓇᒦᓪᓚᑦᑖᓂᖏᑦ, ᖃᓄᐃᑦᑑᓂᖏᑦ ᖃᐅᔨᓴᖅᑕᐅᔪᒃᓴᑦ ᑭᓈᓗᐃᑦ ᑯᕕᓂᑯᓂ, ᐊᒻᒪ 
ᑐᑭᓯᐅᒪᑎᑦᑎᓂᖅᓴᐅᓂᕐᒥᑦ ᑖᒃᑯᐊ ᐲᔭᖅᑕᐅᕙᓪᓕᐊᔪᑦ ᖃᐅᔨᓴᖅᑐᐅᔪᒃᓴᑦ ᓇᑭᙶᕐᒪᖔᑦ. 
ᑭᐅᔾᔪᑎᖓ: ᓴᓗᒻᒪᖅᓴᖅᓯᒪᙱᑦᑐᖅ ᑭᓈᓗᐃᑦ ᓄᐊᑕᐅᓲᑦ ᑭᓈᓗᖃᕐᕕᒻᒥ ᑭᓈᓗᓕᕆᕝᕕᒻᒥ ᑖᕙᓂ PAN-2. 
ᑭᖑᓪᓕᖅᐹᒥ ᑯᕕᔪᕕᓃᑦ ᓄᐊᑕᐅᓲᑦ ᑭᓈᓗᖃᕐᕕᐅᑉ ᓱᓪᓗᑯᑖᖓᑕ ᐃᓱᐊᓂ PAN-3-ᒥ ᐊᐅᔭᒃᑯᑦ ᐊᒻᒪ 
ᓯᒥᑦᑕᖅᑐᒥ ᑭᓈᓗᖃᕐᕕᐅᑉ ᓱᓪᓗᑯᑖᖓᓂ ᐃᓪᓗᐊᓘᑉ ᐃᓗᐊᓂ ᓯᕿᓐᓂᕈᓐᓃᖅᑎᓪᓗᒍ ᐅᑭᐅᒃᑯᑦ. 

 
• ᐊᑐᓕᖁᔨᕗᒍᑦ ᑖᓐᓇ ᓚᐃᓴᓐᓯᑖᕋᓱᐊᖅᑎ ᐋᖅᑭᒋᐊᖅᓯᓗᓂ ᐊᒥᒐᕈᑕᐅᓗᐊᖅᑐᓂ ᖁᓛᓂ (ᐃᓚᒋᓗᓂᒋᑦ 

ᐃᒥᕐᒧᑦ ᐃᓚᔭᐅᔭᕆᐊᓕᒃ ᐃᒥᕐᒧᑦ ᓴᓗᒻᒪᖅᓴᐃᕕᖕᒥ; ᐃᓚᓗᒍ “ᐃᒡᓗᐊᓗᖕᒥ ᑲᒪᔨ” ᐅᖄᓚᐅᑎᖓ; 
ᖄᒃᑲᓐᓂᐊᒍᑦ ᑯᕕᓂᕐᒧᑦ ᐊᑐᖅᑕᐅᔪᒃᓴᓂ) ᓄᑖᙳᖅᑎᑕᐅᓯᒪᔪᒥ ᑯᕕᓂᕐᒧᑦ ᖃᓄᐃᓕᐅᕆᐊᓂᕐᒧᑦ ᐸᕐᓇᐅᑎᒥ 
ᑐᓂᔭᐅᓗᓂ ᐊᕐᕌᒎᓛᖅᑐᒥ ᐊᕐᕌᒍᑕᒫᖅᓯᐅᑎᑦ ᑎᑎᖅᑲᓂ. 
ᑭᐅᔾᔪᑎᖓ: ᑕᒪᓐᓇ ᑲᒪᒋᔭᐅᓛᖅᑐᖅ ᒪᓕᒋᐊᓖᑦ ᒪᓕᓪᓗᒋᑦ. 

 
• ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪ ᐃᓄᓕᕆᔨᑐᖃᒃᑯᑦ ᑲᓇᑕᒥ ᐊᑐᓕᖁᔨᔪᑦ ᑖᓐᓇ ᓚᐃᓴᓐᓯ 

ᓄᑖᙳᖅᑎᑕᐅᓗᓂ ᐊᑐᖅᑕᐅᓗᓂ ᐊᕐᕉᒍᓄᑦ ᖁᓕᓄᑦ (10). 
ᑭᐅᔾᔪᑎᖓ: ᐄ, ᑖᓐᓇ ᐊᑐᓕᖁᔭᐅᔪᖅ ᑐᙵᓱᒃᑎᑕᐅᔪᑦ, ᑭᓯᐊᓂᓕ, ᕼᐋᒻᒪᓚᒃᑯᑦ ᑐᒃᓯᕋᖅᓯᒪᓂᐊᖅᑐᑦ 
ᐊᕐᕌᒍᓄᑦ-15-ᓄᑦ ᓄᑖᙳᖅᑎᑕᐅᓗᓂ. 

